
2023 - yil 7 - fevral 44-13-0-Q/23 Qoraqalpog‘iston Respublikasi
Vazirlar Kengashi

 

Beruniy tumanida bo‘sh turgan qishloq xo‘jaligiga mo‘ljallangan yer
uchastkalarini davlat mulki sifatida davlat ro‘yxatidan o‘tkazish to‘g‘risida

 

O‘zbekiston  Respublikasi  Yer  kodeksining  3-moddasi,  Qoraqalpog‘iston
Respublikasining  «Yer  to‘g‘risida»gi  Qonuni  4  va  441-moddalari  hamda
O‘zbekiston Respublikasi Prezidentining 2022-yil 24-avgustdagi «Mulk huquqining
daxlsizligini ishonchli himoya qilish, mulkiy munosabatlarga asossiz aralashuvga
yo‘l qo‘ymaslik, xususiy mulkning kapitallashuv darajasini oshirish chora-tadbirlari
to‘g‘risida»gi PF-198-sonli Farmoniga asosan Beruniy tumani hokimining 2023-yil
4-fevraldagi 200-sonli xatini ko‘rib chiqib Qoraqalpog‘iston Respublikasi Vazirlar
Kengashi

QAROR   QILADI:

1.  Beruniy  tumanida  ayrim fermer  va  dehqon  xo‘jaliklari  hamda  qishloq
xo‘jaligi  korxonalari  bilan  tuman  hokimligi  o‘rtasida  tuzilgan  yer  ijara
shartnomasiga  o‘zgartirish  kiritilganligi  ma’lumot  uchun  qabul  qilinsin.

2. Beruniy tumanida bo‘sh turgan yer maydonlarini tuman hokimligi nomiga
davlat  mulki  sifatida  davlat  ro‘yxatidan  o‘tkaziladigan  qishloq  xo‘jaligiga
mo‘ljallangan  yerlar  ilovaga  muvofiq  tasdiqlansin.

3.  Beruniy  tumani  hokimligi  ushbu  qaror  ilovasi  bilan  tasdiqlangan  yer
uchastkalarini  davlat  mulki  sifatida  davlat  ro‘yxatidan  o‘tkazish  maqsadida,
belgilangan  tartibda  Davlat  kadastrlar  palatasi  Qoraqalpog‘iston  Respublikasi
boshqarmasiga  buyurtma  bersin.

4.  Davlat  kadastrlar  palatasi  Qoraqalpog‘iston  Respublikasi  boshqarmasi
(U.Jalelov) qonunchilikda belgilangan asoslarda va tartibda:

-Beruniy  tumani  hokimligi  buyurtmasiga  asosan  yer  uchastkalarini  davlat
mulki  sifatida  davlat  ro‘yxatidan  o‘tkazish  hamda  kadastr  hujjatlarni
rasmiylashtirish;

-yer hisobotiga tegishli o‘zgartirishlar kiritish topshirilsin.

5.  Qoraqalpog‘iston  Respublikasi  Moliya  vazirligi  (M.Sodikov)  Beruniy
tumani  hokimligi  (Saparbaev)  bilan  birgalikda  davlat  mulki  sifatida  davlat
ro‘yxatidan  o‘tkazish  ishlarini  belgilangan  tartibda  tuman  mahalliy  budjet
mablag‘lari  hisobidan  moliyalashtirilish  choralarini  ko‘rsin.

6.  Beruniy  tumani  hokimligi,  Davlat  kadastrlar  palatasi  Qoraqalpog‘iston
Respublikasi  boshqarmasi,  Qishloq  xo‘jaligi  vazirligi,  «O‘zdavyerloyiha»  DILI
«Qryerloyiha» bo‘linmasi ilovaga muvofiq tuman hokimligi nomiga davlat mulki
sifatida  davlat  ro‘yxatidan  o‘tkazilgan  qishloq  xo‘jaligiga  mo‘ljallangan  yer
uchastkalari  belgilangan  tartibda  ochiq  elektron  tanlov  savdolariga  chiqarish
choralarini  ko‘rsin.

7.  Mazkur  qarorning  bajarilishini  nazorat  qilish  Qoraqalpog‘iston
Respublikasi  Vazirlar  Kengashi  Raisining  o‘rinbosari  D.Kaypov  zimmasiga
yuklansin.

Qoraqalpog'iston
Respublikasi Vazirlar

Kengashi Raisi

F.Ermanov

Qoraqalpogʼiston Respublikasi
Vazirlar Kengashining
2023 yil 7 fevraldagi

44-13-0-Q/23-son qaroriga
1-ilova

